
ANTECEDENTES

1.- En data 5 de xullo de 2019 tivo entrada no Consello Econdmico e Social de
Galicia (CES) oficio do presidente da Xunta de Galicia remitindo, para o seu
preceptivo ditame, o Anteproxecto de Lei de residuos e solos contaminados.
Este organismo resulta competente para o ditame deste anteproxecto de lei
de acordo co previsto no artigo 5 da sua lei de creacion (Lei 6/1995, de 28 de
xufio). O devandito artigo establece entre as funciéns que corresponden ao
CES a de emitir ditames de cardcter preceptivo ou facultativo, atopandose
entre os primeiros aqueles que versen sobre “Anteproxectos de lei e proxectos
de decretos lexislativos e plans xerais ou sectoriais que regulen materias so-
cioecondmicas directamente vinculadas ao desenvolvemento econdmico e
social de Galicia. (...)".

2.- O texto do anteproxecto foi remitido, en data de 5 de xullo, & presidencia
e aos membros da Comisidn Sectorial nimero 2, Sector publico e benestar
social, competente por razén da materia, para a posterior elaboracién do co-
rrespondente ditame, co fin de iniciar os traballos de estudo sobre a devan-
dita proposta. Asi mesmo, tal como establece o Regulamento de Réxime
Interno do CES, deuse conta 8 Comisién Permanente da entrada de solicitude
de ditame.

3.- O anteproxecto a ditaminar ven acompafiado da Memoria xustificativa e
econdmica e do Informe da Secretaria Xeral de Igualdade, entre outros docu-
mentos.

4.- A Comisidn Sectorial, na stia sesion 6/19, de data 24 de xullo, acordou apro-
bar a proposta de ditame e remitila & Presidencia do Consello para a sua tra-
mitacion.

5.- De xeito extraordinario, e en ausencia da presidenta, o secretario xeral do
CES, de acordo coa Comisién Permanente do organismo, convoca o Pleno do
Consello, que na sua sesién 6/19, do 31 de xullo, e tras cofiecer o texto remi-
tido, acorda aprobar o seguinte

DITAME
sobre o Anteproxecto de Lei de residuos e solos contaminados de Galicia.

ESTRUTURA E CONTIDO

Co obxectivo fundamental de facilitar e promover a transicidn cara a unha ver-
dadeira economia circular, segundo as premisas impostas no ambito comuni-
tario, este anteproxecto establece como obxectivo dotar a Galicia da sua
propia estratexia de economia circular, co fin de desenvolver o marco esta-
blecido pola Comision Europea, adaptdandoo s suas peculiaridades econdmi-
cas, sociais, naturais, produtivas e enerxéticas. Segundo se indica na
exposicién de motivos, as medidas recollidas non s6 comportaran beneficios
ambientais asociados & correcta xestidon dos residuos, & proteccion do solo,
das augas, do aire, ou do clima, sendn que proporcionara igualmente benefi-
cios econdmicos e sociais asociados.

O principio de xerarquia na prevencién e xestién alcanza ademais condicion
de principio xeral informador da politica de residuos, onde a base da pirdmide,
e polo tanto, o maior esforzo das Administracions publicas debe corresponder
a prevencién do residuo, e por esta orde, a preparacion para a sua reutiliza-
cidn, a sua reciclaxe, e de non ser posible, a outros tipos de valorizacion, mi-
nimizando por completo a eliminacién de residuos, con maior énfase sobre a
eliminacion de residuos en vertedoiros.

Xunto & devandita exposicidon de motivos, o anteproxecto de lei contén 91 ar-
tigos que se estruturan nun titulo preliminar, oito titulos, ademais de tres dis-
posiciéns adicionais, catro disposicidons transitorias, unha disposicidon
derrogatoria e dous disposicidns finais.

O titulo preliminar “Disposicidons e principios xerais”, artigos 1 a 15, regula o
obxecto, finalidades e obxectivos, ambito de aplicacidn e incorpora un extenso
artigo de definicions. Asemade, dedica un capitulo 4 distribucién competencial
entre administracidns e a necesaria coordinacién, e outro no que se recollen
os principios da politica de residuos, destacando os principios de xerarquia de
residuos e o de “quen contamina paga”.



CONSELLO ECONOMICO E SOCIAL DE GALICIA

O titulo I, “Politica de residuos. Instrumentos”, integrado polos artigos 16 a
23, establece a regulacion dos plans de xestion e programas de prevencién de
residuos tanto da administracion autondmica como das entidades locais.

O titulo ll, dedicado & “producidn, posesion e xestion de residuos”, comprende
os artigos 24 a 34. Establece as obrigas das persoas produtoras ou outras po-
suidoras iniciais do residuos, asi como as que se asumen na sua xestion; regula
o réxime de intervencidon administrativa de todas as actividades relacionadas
coa producidn e xestion de residuos e establece o réxime xuridico do traslado
dos mesmos.

Ademais, por primeira vez, a nivel de norma con rango de lei, faise referencia
a existencia da plataforma electrénica a disposicion dos produtores e xestores
con instalaciéns en Galicia, para permitir e facilitar o cumprimento das suas
obrigas na materia.

O titulo Ill, artigos 35 a 42, céntrase na “xestion de residuos domésticos, co-
merciais e industriais”. Entre outros aspectos desenvolve o réxime xuridico
dos puntos limpos, recollendo asi mesmo prohibicidns sobre a entrega gratuita
de bolsas de plasticos e a venda de vaixela dun sé uso.

O titulo IV, artigos 43 a 47, aborda a “responsabilidade ampliada do produtor
do produto”. Recolle os aspectos basicos da normativa estatal e regula os con-
venios de colaboracién, considerandoos como instrumentos de regulacién dos
compromisos adquiridos polos sistemas de cara 4 consecucién dos obxectivos
que lle son propios.

O titulo V, artigos 48 e 49, céntrase na “expropiacion”. O titulo prevé a decla-
racion de utilidade publica e interese social no establecemento ou ampliacién
de instalacidns de xestién de residuos a efectos da lexislacién sobre expropia-
cién forzosa que xa se recollia na anterior Lei 10/2008, do 3 de novembro, de
residuos de Galicia.

O titulo VI, artigos 50 a 68, estd dedicado aos “solos contaminados”. Introduce

os principios da politica de solos e clarifica alguns supostos especificos de non
aplicacién da normativa; e regula tanto os instrumentos de avaliacidn da ca-
lidade do solo como a declaracion de solo contaminado, os seus efectos e su-
xeitos obrigados d sUa recuperacion, asi como a posibilidade de reparacion
voluntaria. Finalmente, relaciona un conxunto de instrumentos de politicas
de solos, entre os que se inclie o rexistro da calidade do solo.

O titulo VII, “Fomento”, desenvdlvese nos artigos 69 e 70, regulando o marco
xuridico de subvencidns, asi como as accions de promocion e difusion para
alcanzar os obxectivos da lei.

O titulo VIII, artigos 71 a 91, aborda a “vixilancia, inspeccién, control e potes-
tade sancionadora”. No seu primeiro capitulo detalla os 6rganos competentes
para as actividades de vixilancia e control, asi como as suas potestades e fun-
cions. No segundo se regula a potestade sancionadora, a responsabilidade ad-
ministrativa e os suxeitos responsables; centrandose o capitulo terceiro nas
consecuencias derivadas de situaciéns de urxencia, mediante a adopcion de
medidas provisionais. Ademais, establécense os érganos competentes para a
imposicién das sanciéns.

Finalmente, o anteproxecto incorpora tres disposiciéns adicionais, catro dis-
posicidns transitorias, unha disposicién derrogatoria e dous disposicidns fi-

nais.

CONSIDERACIONS XERAIS

e O CES considera necesario salientar a importancia que a educacién e for-
macion ambiental dos consumidores ten nesta materia, esperando que a sua
inclusion no texto non se limite a ser unha enumeracién de bos propdsitos.

¢ A pesares da aposta decidida tanto pola normativa europea como pola es-
tatal a prol da reciclaxe e valorizacién, o anteproxecto obxecto de ditame non
cita as operaciéns R7: Valorizacién de compofientes utilizados para reducir a
contaminacion e R10: Tratamento de chans que produza un beneficio a agri-
cultura ou unha mellora ecoléxica dos mesmos recofiecidas na lei 22/2011,
de 28 de xullo, de residuos e solos contaminados.

¢ O proxecto alude en varias ocasiéns a posibilidade de intervencion de varias
Comunidades Auténomas no proceso de xestion e especialmente cando se
producen traslados ou depdsitos de residuos procedentes ou con destino nou-
tra Comunidade Auténoma.

A este respecto o CES considera que as administracidns autondmicas deberian
estar coordinadas e dar traslado da informacién dunha administracion a outra
respecto da informacidn xa consignada nunha delas.

¢ O CES considera que o artigo 4, correspondente a definiciéns, ten unha sis-
tematica deficiente, existindo importantes solapamentos. Neste punto, pro-
ponse unha revision xeral do anteproxecto (artigos 4, 11, 16...).

¢ O CES considera necesario garantir que as entidades locais tefian un finan-
ciamento suficiente para cumprir as suas responsabilidades en materia dos
residuos que sexan obxecto do servizo de recollida municipal.

¢ O CES considera que deberia contemplarse no anteproxecto aquela situacién
de produtos non catalogados ou cuxo proceso de certificacion de residuos non
estea desenvolvido.

¢ O CES considera pouco ambiciosas as obrigas da Administracién de garantir
o acceso a informacion recollida e elaborada por parte do goberno galego, e
de facilitar a participacion na planificacion en materia de residuos. Neste
senso, propdn que se concreten na recollida, identificacion e clasificacion de
toda a informacidn necesaria e coa calidade que permita avaliar con claridade
o cumprimento dos diversos obxectivos definidos (artigos 11,13, 16...). Para
isto, o CES considera importante a posta en marcha dun sistema de indicado-
res para verificar o cumprimento dos diversos obxectivos (prevencion, reco-
llida separada, reciclaxe, compostaxe...) publicos aberto e contrastabel, que
hoxe non existe. Isto contrasta co feito de que o anteproxecto incorpore a
mencién aos indicadores no artigo 16.6, sinalando que as administracidons
competentes “poderan fixar obxectivos e indicadores cualitativos e cuantita-
tivos concretos”.

*En relacidn aos plans e obrigas recofiecidas no anteproxecto obxecto de di-
tame, o CES considera de grande importancia a participacion e coordinacion
coa Conselleria competente en materia de sanidade, polas implicacidéns da
operativa da prevencion e xestion de residuos sobre a saude publica (artigos
15.1.f); 21).

¢ O CES considera que a participacién prevista nos artigos 13, 16 e 21 deberia
facerse consonte 4 Lei 17/2008 de 29 de decembro, de participacion institu-
cional das organizaciéns sindicais e empresariais mais representativas de Ga-
licia.

¢ Finalmente, o CES recorda a necesidade de que na exposicién de motivos

se faga alusién a que o proxecto de lei foi obxecto de ditame por parte do Con-
sello Econdmico e Social de Galicia

11

CONSIDERACIONS PARTICULARES

e Artigo 2. Finalidade e obxectivos

O CES considera excesiva a concrecion que no corpo la lei se fai dos obxectivos
a acadar (artigo 2.2.), e entende que estes se poderian remitir a un anexo,
outro texto ou instrumento de categoria andloga.

No concernente ao apartado 3, cOmpre mencionar expresamente quen é o
suxeito das accidons enumeradas (quen colaborara, impulsard e tomara medi-
das).

e Artigo 4.- Definicions

O CES considera que para mellorar a comprension da lei galega e que nesta
gueden perfectamente integrados aqueles preceptos da normativa basica es-
tatal que posibiliten que os destinatarios da norma poidan ter unha visién in-
telixible e de conxunto da regulacion aplicable, tal e como se suxire na
Exposicion de motivos do anteproxecto, deberia incluirse neste anteproxecto
como anexo o Anexo Il da lei basica.

O anteproxecto de lei obxecto de ditame inclie a definicidon de proxecto de
investigacién, desenvolvemento e innovacién. O CES considera que o apartado
de definicion non é o lugar axeitado para definir un proxecto de I1+D+i, asi
como tampouco é propio incorporar aspectos regulatorios tal e como se fai
neste apartado 13.

A pesar de que este artigo 4 fai referencia a lei basica estatal onde se define
“residuo perigoso”, o CES considera necesario, dada a sla importancia, e para
dotar de maior complitude ao apartado das definicions, incorporar o concepto
de “residuo perigoso” tendo en conta ademais non sé que neste mesmo artigo
se defina o concepto “produtor de residuos perigosos”, sendn tamén que no
artigo 81 do anteproxecto mencidnanse expresamente os residuos perigosos.

12

¢ Artigo 7. Competencias das entidades locais

O aparatado 3, letra d) reflicte que as Entidades Locais poderan obrigar ao
produtor ou a outro posuidor de residuos perigosos domésticos ou de resi-
duos cuxas caracteristicas dificulten a sua xestién, a que adoiten medidas para
eliminar ou reducir esas caracteristicas ou a que os depositen na forma e lugar
axeitados. O CES considera que a nova Lei deberia definir con mais precision
gue se entende por residuos cuxas caracteristicas dificulten a sda xestidn, e
guen debe habilitar os lugares axeitados para o depdsito.

Ao mesmo tempo, na letra e) recolle que as Entidades locais, poderan tamén
implantar sistemas de recollida separada de novas fraccions de residuos do-
mésticos, de conformidade coa planificacion establecida por parte da Comu-
nidade Autdnoma. O CES considera necesario aclarar que se entende por
residuo doméstico, xa que estes non soé se producen nos fogares sendén tamén
nas areas industriais e de servizos.

e Artigo 10. Proteccion da saide humana e do medio

O CES considera que, no caso das operaciéns de compostaxe, tanto domestica
como comunitaria, deberian preverse na lei medidas (formacion, informacion,
normas de uso a desenvolver posteriormente) que garantan o cumprimento
das condicions hixiénicas e da preservacion dos dereitos de tédolos cidadans
evitando molestias (olores...) e riscos para a saude.

e Artigo 12. Principio de prevencidn e precaucion

O titulo deste artigo fai referencia @ prevencion e a precaucidn, en tanto que
no texto tan soé se cita o principio de prevencién. O CES considera que debe
existir unha maior concordancia entre o titulo e o texto, sendo por tanto ne-
cesario aclarar se prevencién e precaucion son o mesmo termo ou dous dife-
rentes.

13

e Artigo 15. Informacion e concienciacion cidada

O CES considera necesario completar este artigo engadindo o concepto de
formacion, de xeito que o titulo sexa “Informacion, formacién e conciencia-
cion cidadd” ou outro de andloga redaccion.

Neste senso, e en coherencia co proposto anteriormente, haberia que engadir
un novo obxectivo prioritario cuxa redaccion poderia ser: “Promover medidas
de formacion nesta materia, especialmente aquelas dirixidas d poboacion es-
colar” .

e Artigo 18. Revisidn e artigo 19. Duracién
O CES considera mais coherente que o artigo 18 regule a duracion e o artigo
19 a revisidn por unha mera cuestion ordinal e secuencial.

e Artigo 22. Recursos econémicos

O artigo presenta como unha facultade da Xunta de Galicia o establecemento
de medidas econdmicas financeiras e fiscais para fomentar a prevencién da
xeracidn de residuos, implantar a recollida separada, mellorar a xestiéon dos
residuos, fortalecer os mercados de reciclaxe...

O CES considera que a Lei deberia incorporar un mandato claro e non unha
mera declaracién posibilista para que a Xunta de Galicia conte cun plan con
dotacién financeira suficiente para conquerir eses obxectivos e facilitar aos
produtores e xestores de residuos a sia mellora continua.

e Artigo 23. Da Sociedade Galega de Medio Ambiente

En aras a unha maior claridade, o CES considera que a regulacidn da Sociedade
galega de Medio Ambiente no art. 23 estaria mellor incardinada na Lei ao final
do Capitulo Il do Titulo | sobre “organizaciéon e competencias”.

14

¢ TITULO Il. Da producidn, posesion e xestion de residuos.

O CES considera convinte facer unha referencia mais explicita ao rexistro de
producion e xestion de residuos no que se inscriban as autorizacions e comu-
nicacions que deriven da Ley 22/2011, de 28 de julio, de residuos e suelos
contaminados, e as suas normas de desenvolvemento, cando o competente
sexa o organo ambiental da Comunidade Auténoma de Galicia, se sinalen os
seus efectos e se estableza a publicidade do mesmo.

e Artigo 30. Actividades suxeitas a comunicacion previa

O texto obxecto de ditame, prevé que deberan comunicar ao 6rgano ambien-
tal competente da Comunidade Auténoma de Galicia, a instalacién, amplia-
cion, modificacion substancial ou traslado, con anterioridade ao comezo da
sUa actividade, as entidades ou empresas con instalacidns situadas dentro da
Comunidade Autdnoma que realicen actividades de compostaxe comunitaria
de biorresiduos.

Ao respecto, o CES considera que o novo texto deberia aclarar se os produto-
res de biorresiduos estaran obrigados a realizar a compostaxe e, polo tanto,
se precisan realizar esta comunicacion previa a administracion.

Por outra banda, o CES considera que o novo texto deberia clarexar se as ins-
talacions comuns para a compostaxe seran xestionadas pola administracion
ou polo propio produtor, ou a formacidn axeitada do persoal encargado, co
fin de evitar prexuizos para a saude publica ou risco sanitario.

¢ Artigo 31. Restablecemento da legalidade ambiental

O CES considera que se deberia prever un periodo de adaptacion para aqueles
operadores preexistentes 4 nova Lei, para acadar as autorizacidns, facer as
declaraciéns ou proceder ao rexistro que proceda, evitando o peche ou a sus-
pensidn que poderia producirse dende a entrada en vigor da Lei.

15

e Artigo 32. Traslado de residuos dentro da Comunidade Auténoma de Ga-
licia

O proxecto estipula que os traslados de residuos dentro da Comunidade Au-
ténoma de Galicia deberdn cumprir unha serie de requisitos (contrato de tra-
tamento, documentacion...).

O CES considera necesario unha aclaracién da xestion da loxistica inversa que
se da habitualmente nos residuos comerciais (plastico, cartén), cando o pro-
dutor conta cunha plataforma propia e centralizada de xestion.

e Artigo 39. Centros de recollida separada de residuos industriais

O CES considera que tanto nos poligonos industriais como nos parques em-
presariais se deberia promover a xestidon asociativa empresarial para o esta-
blecemento de puntos de recollida de residuos, tanto domésticos como
industriais.

e Artigo 42. Reduccion do desperdicio alimentario

No concernente ao apartado 1 deste artigo, o texto do anteproxecto prevé
gue a Xunta de Galicia desenvolva actuaciéns encamifiadas ao fomento da re-
ducién da xeracién do desperdicio alimentario na producién primaria, na
transformacion e fabricacion, de venda comerciante polo miudo e outros tipos
de distribucidon alimentaria, restaurantes e servizos alimentarios, asi como no
fogar.

Tendo en conta que estas actuacions fan referencia a toda a cadea de produ-
cion, o CES considera necesario unha maior concrecién na prevision legal.

O apartado segundo deste artigo prevé que os titulares de establecementos
de restauracion ou outros de natureza analoga estan obrigados a ofertar a en-
trega das fraccidns sobrantes de alimentaciéon non consumidas a persoa que
contratou o servizo de restauracion.

16

Neste senso, dado que a medida pode implicar un risco sanitario importante,
como cando afecte a produtos que deban manter a cadea de frio ou con in-
grediente sensibles ou perecedoiros, o CES considera necesario unha maior
concrecion prevendo un desenvolvemento regulamentario propio, en coordi-
nacién coa administracion competente en materia de saude publica.

Ademais, esta falta de concrecién pode traer consigo dificultades & hora de
delimitar responsabilidades en caso de que xurda calquera problema, en orde
a determinar se este foi provocado no establecemento ou por unha manipu-
lacion inaxeitada posterior. Por outra banda, deberdn terse en conta casuisti-
cas como a comida nos aeroportos ou nos banquetes, que deberia dar lugar
a xestidns especificas.

Finalmente, deberia especificarse o que se entende por menaxe ambiental-
mente sostible.

O apartado 3, leta c) deste artigo contempla a regulacion futura da entrega
dos excedentes alimentarios a organizacidns sociais.

Ao respecto, o CES considera importante a apostar polo apoio aos axentes
que participan nesta entrega, sendo necesario que se consensue un desen-
volvemento regulamentario co obxectivo de minimizar, na medida do posible,
as cargas burocraticas existentes.

e Titulo V. Expropiacion

O CES considera que pode resultar desproporcionado dedicar un Titulo inde-
pendente a regulacion expropiatoria. Tal regulacién poderiase incluir noutro
apartado da Lei, por exemplo, no Titulo Il relativo & producién, posesion e xes-
tion de residuos.

e Artigo 50. Principios da politica de solos
O CES considera que o anteproxecto, a fin de evitar duplicidades coa norma

17

aplicable e a efectos de garantir un desenvolvemento sustentable, deberia en-
gadir aos xa contemplados neste artigo, un novo principio en relacién cos solos
da Comunidade Autonoma de Galicia, do seguinte ou similar teor:

“Unha solucion ambiental unica para a totalidade do solo, comprendido no
dmbito de xestion que corresponda, que soporte unha actividade potencial-
mente contaminante”.

e Titulo VII. Fomento

Este titulo resulta reiterativo & vista do regulado no art. 22 sobre medidas eco-
ndmicas e do regulado no art. 15 sobre informacién e concienciacién cidada.
Neste senso, o CES considera que deberian agruparse, na medida do posible,
todas as medidas de fomento nun sé titulo.

e Artigo 70. Promocion

Este artigo contempla que a Conselleria competente en materia de residuos
realizard, con caracter anual, accidéns de promocion e difusién como potenciar
a celebracién de acordos cos sectores produtivos, representantes empresariais
e sindicais e do asociacionismo ambiental, das asociacidons de persoas consu-
midoras e doutras organizaciéns de participacién cidada.

O CES considera que a Lei deberia concretar mais a finalidade e contido destes
acordos e a sUa natureza.

e Artigo 77. Infraccions

Tal e como figura na Lei 10/2008, de 3 de novembro, de residuos de Galicia,
o CES considera que este precepto debe comezar cunha referencia 4 lei estatal
en relacioén as infraccions tipificadas co obxecto de harmonizar a normativa
aplicable.

e Artigo 78.- Infraccions moi graves
O CES considera que é necesario engadir como infraccion moi grave a reinci-

dencia na comisién de infracciéns graves.

e Artigo 79. Gradacidn das sancidns
O CES suxire que se valore a posibilidade de substituir, total ou parcialmente,
a sancién de multa por unha prestacién ambiental, coas garantias suficientes

para que non se produza inseguridade xuridica.

Santiago de Compostela, 31 de xullo de 2019

VeeP. O SECRETARIO XERAL

A PRESIDENTA
(por substitucion, art.16.2 Lei 6/1995)

Rosa Celia Otero Rafia Juan José Gallego Fouz

